
___  _____________  2020թվական  N  ____ -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի        N1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄ ԿԱՏԱՐԵԼՈՒ ԵՎ ԱՌԱՆՑ ՄՐՑՈՒՅԹ ԴՐԱՄԱՇՆՈՐՀ  ՏՐԱՄԱԴՐԵԼՈՒ ՄԱՍԻՆ
Ղեկավարվելով «Հայաստանի Հանրապետության 2020 թվականի պետական բյուջեի մասին» ՀՀ օրենքի 7-րդ հոդվածի 17-րդ մասով և ՙՀայաստանի Հանրապետության բյուջետային համակարգի մասին» ՀՀ օրենքի  23-րդ հոդվածի 3-րդ մասով` Հայաստանի  Հանրապետության կառավարությունը որոշում է.
1. [bookmark: _GoBack]Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման NN 5, 9 և 9.1 հավելվածներում կատարել փոփոխություններ և լրացում`  համաձայն NN 1, 2 և 3 հավելվածների:
2. Թույլատրել Հայաստանի Հանրապետության բարձր տեխնոլոգիական արդյունաբերության նախարարությանը Հայաստանի Հանրապետության 2020 թվականի պետական բյուջեով նախատեսված 1043 «Բարձր տեխնոլոգիական արդյունաբերության էկոհամակարգի և շուկայի զարգացման ծրագիր» ծրագրի 11005 «Գաղափարից մինչև բիզնես» դրամաշնորհներ» միջոցառման համար նախատեսված գումարից Թոքերի արհեստական շնչառական սարքերի ստեղծման գաղափարների մասնագիտական ուսումնասիրության,  նախագծման և մակետային նախատիպի մշակման աշխատանքների իրականացման նպատակով` 2020 թվականի առաջին կիսամյակում «Ինժիներական ասոցիացիա» հասարակական կազմակերպությանը առանց մրցույթ որպես դրամաշնորհ տրամադրել 90,000.0 հազար դրամ:
3. Սույն որոշումն ուժի մեջ է մտնում հրապարակման պահից հետո՝ անմիջապես:





ՀԻՄՆԱՎՈՐՈՒՄ

ՀՀ կառավարության «Հայաստանի Հանրապետության  կառավարության 2019թվականիդեկտեմբերի 26-ի N 1919-Նորոշման մեջ փոփոխություններ ու լրացում կատարելու և առանց մրցույթ դրամաշնորհ տրամադրելումասին» որոշման նախագծի ընդունման
Որոշման նախագծի անհրաժեշտությունը պայմանավորված է մի շարք խնդիրների առաջնահերթ լուծման անհրաժեշտությամբ: Մասնավորապես, 
1. Նոր տիպի Կորոնավիրուսի (COVID-19) տարածման կանխարգելմանն ուղղված մարտահրավերները հաղթահարելուն և առողջապահական համակարգին աջակցություն ցուցաբերելուն:  
Ներկա իրավիճակի նկարագրությունը: Ներկայումս, համավարակի պատճառով, ամբողջ աշխարհում առկա է ավելի քան 880.000 թոքերի արհեստական շնչառական սարքերի պահանջարկ: Համաշխարհային մեքենաշինական, սարքաշինական, ինժեներական, տիեզերական արդյունաբերությամբ, ապարատային և ծրագրային լուծումներով զբաղվող ընկերությունները իրենց արտադրական ցիկլի մեջ կատարել են փոփոխություններ և սկսել են արտադրել Թոքերի արհեստական շնչառական սարքեր՝ ցուցաբերելով աջակցություն համաշխարհային առողջապահական համակարգերին:Իրավիճակից ելնելով նույնիսկ փոփոխություններ են տեղի ունեցել ԹԱՇՍ արտադրության հիմնական չափանիշների մեջ: Միջազգային առողջապահական  համակարգի Միացյալ Թագավորության «Medicines & Healthcare products Regulatory Agency» կազմակերպությունը սահմանել է ճգնաժամային իրավիճակներում ԹԱՇՍ արտադրության նվազագույն չափանիշներ, որոնք պետք է օգտագործվեն սարքերի արտադրության գործընթացում: 
Նվազագույն չափանիշները հետևյալն են՝ 
· Դեպի պացիենտի թոքեր գնացող օդի ծավալի վերահսկողություն, կառավարում և չափում (Tidal Volume Control)
· Պացիենտի արտաշնչելու ընթացքում նրա թոքերի մեջ անհրաժեշտ քանակությամբ և բաղադրությամբ օդի մղում (PEEP)
· Արհեստական շնչառության ռիթմի՝ պացիենտի ինքնուրույն շնչելու և արտաշնչելու ռիթմի համապատասխանեցում, ինչպես նաև հակափուլ շնչառության բացառում
· Պացիենտիշնչածօդիմեջանհրաժեշտբաղադրիչներիպարունակությանկառավարումևչափում
· Ահազանգումպացիենտիշնչառությանավելիքան 15 վայրկյանկանգիդեպքում։
Հաշվի առնելով համավարակի համաշխարհային տարածվածությունը, ապարատային սարքավորումների դեֆիցիտը,  առաջացած խնդիրները և կառավարման գործընթացում տեղի ունեցող փոփոխությունները ՀՀ ԲՏԱ նախարարությունը հայտարարել էր ԹԱՇ սարքավորումների նախագծման, իրականացման, ամբողջական կամ մասնակի արտադրության գաղափարների հավաքագրման գործընթաց, որի արդյունքում ստացվել են 280-ից ավել հայտեր և առաջարկներ: 
Սույն որոշման նախագծով առաջարկվում է 2020 թվականի ՀՀ պետական բյուջեով1043 «Բարձր տեխնոլոգիական արդյունաբերության էկոհամակարգի և շուկայի զարգացման ծրագիր» ծրագրի «Գաղափարից մինչև բիզնես» դրամաշնորհներ» միջոցառման համար նախատեսված գումարից Թոքերի արհեստական շնչառական սարքերի գաղափարների մասնագիտական ուսումնասիրության և նախագծման աշխատանքների իրականացմաննպատակով «Ինժիներական Ասոցիացիա» հասարակական կազմակերպությանըառանց մրցույթ որպես դրամաշնորհ տրամադրել90,000.0 հազար դրամ:
«Ինժիներական Ասոցիացիա» ՀԿ-ն, որպես շահույթ չհետապնդող կազմակերպություն,  միավորում է ապարատային և ծրագրային լուծումներ առաջարկող ինժեներական գործունեություն իրականացնող տասնյակից ավել հայկական ինժեներական ընկերությունների` իր հովանու տակ ունենալով ավելի քան 300 տարբեր ոլորտների բարձր մասնագիտական հմտություններ և աշխատանքային փորձ ունեցող ինժեներներ: «Ինժիներական Ասոցիացիա» ՀԿ-ն, աշխատելով աշխարհի տարբեր երկրների ինժեներական ընկերությունների և միությունների հետ, տարիների ընթացքում ամրապնդել է ինժեներական ոլորտում Հայաստան-Սփյուռք համագործակցությունը: 
«Ինժիներական Ասոցիացիա» ՀԿ-ն սույն դրամաշնորհի շրջանակներում պարտավորվում է ուսումնասիրել ներկայացված գաղափարները, կապ հաստատել հետաքրքրություն հայտնած անհատ ինժեներների, համալսարանական լաբորատորիաների, ինժեներական և արտադրական գործունեություն իրականացնող ընկերությունների հետ՝ քննարկելու իրենց կողմից ներկայացված համագործակցության առաջարկները, արտադրական գաղափարները և մասնագիտական հնարավորությունները: 
Դրամաշնորհի շրջանակներում պարտավորվում է կազմակերպել ԹԱՇ սարքերի նախագծման, մակետային նախատիպի մշակման, մակետի լաբորատոր փորձարկումների իրականացման, համակարգի նախագծի շտկման, 5 օրինակ ինժեներական նմուշի մշակման, կոնստրուկտորական փաստաթղթերի ձևավորման աշխատանքները՝ ապահովելով արտադրական ամբողջական ցիկլին հասնելու գործընթացը: 
Այս ծրագրի իրականացման արդյունքում հնարավորություն ենք ունենում լրացնելու ԹԱՇՍ ներքին պահանջը, աջակցելու առողջապահական համակարգին, Նոր Կորոնավիրուսի (COVID-19) ակտիվ տարածման արդյունքում ինտենսիվ բուժման փուլում գտնվող թոքաբորբով հիվանդ քաղաքացիներին և ստանում նոր հնարավորություններ այս իրավիճակում արտահանելու տարբեր երկրներ: 







ՏԵՂԵԿԱՆՔ
ՀՀ կառավարության «Հայաստանի Հանրապետության  կառավարության 2019թվականիդեկտեմբերի 26-ի N 1919-Նորոշման մեջ փոփոխություն ու լրացում կատարելու և առանց մրցույթ դրամաշնորհ տրամադրելումասին» որոշման  նախագծի  ընդունման  կապակցությամբ  այլ  իրավական  ակտերում  փոփոխություններ կամ լրացումներ  կատարելու  անհրաժեշտության կամ բացակայության  մասին

ՀՀ կառավարության «Հայաստանի Հանրապետության  կառավարության 2019 թվականի դեկտեմբերի 26-ի N 1919-Ն որոշման մեջ փոփոխություն ու լրացում կատարելու և առանց մրցույթ դրամաշնորհ տրամադրելու մասին»որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
		

ՏԵՂԵԿԱՆՔ
ՀՀ կառավարության «Հայաստանի Հանրապետության  կառավարության 2019թվականիդեկտեմբերի 26-ի N 1919-Նորոշման մեջ փոփոխություն ու լրացում կատարելու և առանց մրցույթ դրամաշնորհ տրամադրելումասին» որոշման  նախագծի  ընդունման  կապակցությամբ  պետական  բյուջեում  ծախսերի  և  եկամուտների  ավելացման  կամ  նվազման  մասին

ՀՀ կառավարության «Հայաստանի Հանրապետության  կառավարության 2019 թվականի դեկտեմբերի 26-ի N 1919-Ն որոշման մեջ փոփոխություն ու լրացում կատարելու և առանց մրցույթ դրամաշնորհ տրամադրելու մասին»որոշման ընդունման կապակցությամբ պետական բյուջեում լրացուցիչ ծախսերի անհրաժեշտություն չի առաջացնում:


ՑԱՆԿ
ՀՀ կառավարության «Հայաստանի Հանրապետության  կառավարության 2019թվականիդեկտեմբերի 26-ի N 1919-Նորոշման մեջ փոփոխություն ու լրացում կատարելու և առանց մրցույթ դրամաշնորհ տրամադրելումասին» որոշման  նախագծի  հեղինակների  (մշակողների)

ՀՀ կառավարության «Հայաստանի Հանրապետության  կառավարության 2019 թվականի դեկտեմբերի 26-ի N 1919-Ն որոշման մեջ փոփոխություն ու լրացում կատարելու և առանց մրցույթ դրամաշնորհ տրամադրելու մասին» որոշման նախագիծը մշակվել է Հայաստանի Հանրապետության բարձր տեխնոլոգիական արդյունաբերության նախարարության աշխատակազմի ֆինանսատնտեսագիտական վարչության կողմից:
						

ՑԱՆԿ
Իրավական ակտերի,  որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության  կառավարության 2019թվականիդեկտեմբերի 26-ի N 1919-Նորոշման մեջ փոփոխություն ու լրացում կատարելու և առանց մրցույթ դրամաշնորհ տրամադրելումասին» որոշման նախագիծը

ՀՀ կառավարության «Հայաստանի Հանրապետության  կառավարության 2019 թվականի դեկտեմբերի 26-ի N 1919-Ն որոշման մեջ փոփոխություն ու լրացում կատարելու և առանց մրցույթ դրամաշնորհ տրամադրելու մասին» որոշման նախագիծը  մշակվել է «Նորմատիվ իրավական ակտերի մասին» և «Բյուջետային համակարգի մասին» ՀՀ օրենքների հիման վրա:
